
				এই পাতাটির মুদ্রণ সংশোধন করা প্রয়োজন। 
রত্নী নিজেই ভাব করে। ভাব করতে হয়। শুধু যে একটা কলে জল নেওয়া বাসন মাজ থেকে সব কাজ সারিতে হয় দু’জনকে এমন তো নয়, একই ঘূপচির মধ্যে দুজনকে পাশা পাশি-প্ৰায় ঘেষা ঘোষি করে-রাধতেও হয় ।
দু’খানা ঘরের এটাই রান্নার ঠাই। এখানে না পোষায় নিজের
ঘরের মধ্যে রান্না কর ।
রত্ন বলে, তোমার উনানে ভাতটা একটু চাপাই ভাই ? তরকারী হবে না, কিছু ভেজে দি চটপট। কাজে যাবে কি খেয়ে ?
রাণী বলে, চাপাও ৷ ان
সে বিরক্ত হয়। তার লোকটাও যে একই সময় একই যায়গাতে কাজে যাবে, এটা রত্নার খেয়াল নেই? শুধু নিজের সুবিধা খোজে! কিন্তু তাই বলে ঠিক শোধ নিতে নয়, প্রয়োজন বলেই রাণী তাকে
দু’ফালি বেগুণ দিয়ে বলে, তোমার সাথে ভেজে দিও ভাই ।
রত্না বিরক্ত হয়। দু’দণ্ড উনানটা চেয়েছে বলে যেন পেয়ে বসেছে !
বেগুণ ভাজতে তেল লাগে না ?
দু’জনের ভাব একটু গড়ে উঠতে না উঠতে এমনি কত যে খুঁটিনাটি द। ल१igऊ श्द्र श्व !
তা হোক, ছোট ছোট বিরোধ নিয়ে সুরু হোক, পরে একদিন ভেঙ্গে পড়বে জানা থাক, তাদের ভাব করা থেকেই গোকুল আর
হরোনের মধ্যে দূরত্ব ঘুচে যাবার সুচনা হয় ।
যে ষার স্বামীর কাছে গল্প করে অপরজনের দোষগুণ মতিগতি আর ঘর সংসারের কথা। শুনতে শুনতে দু’জনেই তারা অনুভব করে যে স্ত্রীরা তাদের খুব ঘনিষ্ট হয়েছে, পরস্পরকে দু’জনকে তারা খুব বেশি।
পছন্দ করুক আর না করুক !

